






Songtekst Euverkant van de nach 

Ik kôm neet nao hoés 
Vannach gaon ik door 
De stad is mien thoés 
En haos idder oor 

Zeen ik weer waat niejs 
En huur ik ein leed 
Zô’n prachtige wiés 
Die kôs ik nog neet 

Die dreej daag in ‘t jaor 
Gen slaop, gen tiéd, noëit klaor 

Kôm mei nao d’n euverkant van de nach 
We gaon! 

D’n duuster is kald 
In Venlo mien ald 
Ik werrem mich aan 
vastelaovend 

Ik luim neet vannach 
Ik laef en ik lach 
Ik dans en ik sjans 
En ik druim, en ik wach 

wach wies de maon (en de sterre) 
weg zien gegaon 
straks aan d’n euverkant van de nach 
dao wach de veurjaorszôn 

Dan gaon we nao boéte 
Dan smelt al ‘t iés 
De schmink op de snoéte 
Verdrief al ‘t griés 

Ein joekskepel speult det 
‘t veurjaor weer kump 
En idderein veult det-e 
strakkes weer zump 

As ‘t letste leedje weer klink 
En ôs nao hoés toe dwingk 
Maar ik gaon nao d’n euverkant van de nach 

Vaar mei! 

D’n duuster is kald 
In Venlo mien ald 
Maar mien daeke det is 
vastelaovend 



Ik luim neet vannach 
Ik laef en ik lach 
Ik dans en ik sjans 
En ik druim, en ik wach 

wach wies de maon (en de sterre) 
weg zien gegaon 
straks aan d’n euverkant van de nach 
dao wach de veurjaorszôn 

 


